
1. విదేశీ వ్యవహారాల మంత్రి (ఈఏఎం) డా. ఎస్. జైశంకర్ 2020 డిస ంబర్ 
27-28 తేదీల్లో ఖతార్ లో అధికారికంగా పర్యటించనున్నారు. ఈ పర్యటన 
సందర్భంగా ఆయన ఖతార్ ఉప ప్రధాన మంత్రి, విదేశాంగ మంత్రి గౌరవనీయ 
షేక్ మహమ్మద్ బిన్ అబ్దుల్ రహమాన్ బిన్ జాసిమ్ అల్-థానితో భేటీ 
కానున్నారు. ఖతార్ దేశానికి చ ందిన ఇతర ముఖ్య ప్రముఖులతో కూడా ఆయన 
సమావేశమవుతారు. 
 
2. ఈఏఎం హోదాలో ఆయన ఖతార్ లో పర్యటించనుండటం ఇదే మొట్ట 
మొదటిసారి. ఈ పర్యటన సందర్భంగా ఆయన తన సహచర విదేశాంగ మంత్రితో 
ద్వైపాక్షిక అంశాలు, అదేవిధంగా పరస్పరం ప్రయోజనం కలిగిన ప్రాంతీయ 
మరియు అంతర్జాతీయ అంశాలపై చర్చలు జరుపుతారు. కోవిడ్-19 మహమ్మారి 
సమయంలో భారతీయుల సంరక్షణకు తీసుకున్న చర్యలకు గాను ఖతార్ 
ప్రభుత్వానికి ఆయన ప్రత్యేకంగా ధన్యవాదాలు త లియజేయనున్నారు. 
 
3. కోవిడ్-19 మహమ్మారి సమయంలో భారత్ మరియు ఖతార్ లు అత్యున్నత 
స్థాయిలో సన్నిహిత సంబంధాలను కొనసాగించాయి. ప్రధాన మంత్రి శ్రీ 
నరేంద్ర మోదీ మరియు అమీర్ ఆఫ్ ద స్టేట్ ఆఫ్ ఖతార్, గౌరవనీయ షేక్ 
తమీమ్ బిన్ హమాద్ అల్-థాని, గడిచిన కొన్ని న లల్లో మూడుసార్లు 
ట లిఫోన్ లో మాట్లాడుకున్నారు. ఈఏఎం మరియు ఇతర కేబిన ట్ మంత్రులు 
కూడా తమ తమ ఖతార్ సహచరులతో మాటామంతీ జరిపారు. 
 
  



 
4. భారత్ మరియు ఖతార్ లు పటిష్టమైన ఆర్థిక, సాంస్కృతిక అలాగే విస్తృత 
ప్రజా సంబంధాలను కలిగి ఉన్నాయి. దాదాపు 7 లక్షల మందికి పైగా 
భారతీయులు ఖతార్ లో నివసిస్తున్నారు. 2019-20లో ఇరు దేశాల మధ్య 
ద్వైపాక్షిక వాణిజ్యం 10.95 బిలియన్ డాలర్లుగా నమోదైంది. ఇంధనం 
మరియు ప ట్టుబడులు సహా వివిధ రంగాల్లో ద్వైపాక్షిక సహకారాన్ని 
మరింత ప ంపొందించుకోవడానికి ఇరు పక్షాలు తమ నిబద్ధతను 
కొనసాగిస్తున్నాయి. కోవిడ్-19 మహమ్మారిని ఎదుర్కోవడంలో కూడా భారత్ 
మరియు ఖతార్ లు కలిసికట్టుగా పనిచేశాయి. ఎయిర్ బబుల్ సదుపాయం కింద 
ఇదు దేశాలు సమన్వయంతో విమానాల రాకపోకలను సజావుగా జరిగేలా చూశాయి. 

DISCLAIMER: This is an approximate translation. The original is available in English on MEA’s 

website and may be referred to as the official press release. 


